
VI.





EMOT! EMOT!!





Di itoe tanggal 15, betoel doewa djam lebi doeloe sabelonnja Hoei-djin pergi mantjing, Emot kaloear dari roemahnja di Gang Lontar dengen gendong boengkoesan. la ambil djalanan jang meneroes ka Toasaibio, menjebrang di djembatan Blandongan, kamoedian teroes djalan ka Patekwan dan masoek ka Gang Toko.

Maski sabenarnja ia pantes bertindak dengen gantjang dan girang lantaran soeda dapet pandjer doewa ratoes, toch sekarang prampoean toewa itoe ada berdjalan dengen meroengkoet dan sabentar-bentar tarik moeka meringis.

Emot itoe sadari kemaren ada dapet sakit demam. Apa sebabnja maka boleh dateng itoe penjakit, ia sendiri tida taoe, atawa sekali poen ia bisa rasaken, boleh djadi ia tida nanti soedi boeat mengakoeh teroes-terang.


Kaloe dikata lantaran kagirangan, didengernja seperti moestahil jang rasa girang bisa datengken bintjana, tapi sabenarnja adalah begitoe. Sapoelangnja dari Kampoeng Baroe, di waktoe malemnja teroes sampe pagi ia tida dapet poeles. Hatinja mengomong sadja, bagimana ia misti goenaken itoe oewang jang soeda ada dalem tangannja, brapa banjak oentoeng jang nanti terdapet dari kerdja-

